
   Сывпуллашатăп полкпала,

Яланлăхах кунта вăл юлĕ.

Ман тухмалла инçе çула,

Çапла, туссем, салтак кун-çулĕ.



Чунтан юратнăран çара

Ун пурнăçне пĕлетĕп тетĕп,

Ĕмĕрлĕхех вăл ман чунра

Юлни çинчен те халь сисетĕп.



Каятăп. Сывă пул, комбат,

Эс пирĕншĕн тăван аттеччĕ,

Çарта ман ӳсрĕ вăй-хăват,

Унтах хул-çурăм тĕрекленчĕ.



Сыв пулăр, старшина, туссем,

Сыв пул, комбатăн çамрăк хĕрĕ,

Сыв пулăр, çӳллĕ каштансем,

Сыв пул яланлăх нимĕç çĕрĕ.



Халь уйрăлатăп çарпала,

Ĕмĕрлĕхех пулин те çакă,

Чунпа эп юлăп унпала

Манра — асран тухми присяга...

  